
პროფორიენტაციისა და კარიერის დაგეგმვის მენეჯერი
მარიამ ღლონტი



სსიპ კოლეჯი „ფაზისი“

კვლევის მიზანი იყო პროფესიულ სტუდენტთა
კმაყოფილების დონის გამოვლენა, რათა უკეთ
დაფიქსირებულიყო მათი დამოკიდებულება სასწავლო
პროცესის, ინფრასტრუქტურის, პედაგოგიური
რესურსებისა და ზოგადად სასწავლო გარემოს მიმართ.
კვლევა ჩატარდა სსიპ კოლეჯში „ფაზისი“ 2025 წლის
აპრილ-ივლისის პერიოდში. მასში მონაწილეობა მიიღო
პროფესიული სტუდენტების 60%მა (ამ ეტაპისთვის
კოლეჯში იყო 273 პროფესიული სტუდენტი, მათ შორის 148
კაცი, 125 ქალი), 166 პროფესიულმა სტუდენტმა
სხვადასხვა საგანმანათლებლო პროგრამიდან. კვლევა
განხორციელდა რაოდენობრივი მეთოდით, წინასწარ
შედგენილი სტრუქტურირებული კითხვარის საფუძველზე,
რამაც შესაძლებელი გახადა პასუხების შედარება და
ანალიზი.





















ანალიზი
საერთო სურათი

 კვლევის შედეგებმა აჩვენა, რომ
სტუდენტთა საერთო დამოკიდებულება
კოლეჯისადმი ძალიან პოზიტიურია.
მათთვის მნიშვნელოვანია ის, რომ
სასწავლო პროცესი ორგანიზებულია,
ადმინისტრაცია ყურადღებით ეკიდება
სტუდენტების საჭიროებებს და
კომუნიკაცია დროული და გასაგებია.

სწავლის ხარისხი და პედაგოგები
 გამოკითხულთა დიდი ნაწილი მაღალი
შეფასებით გამოეხმაურა პედაგოგების
პროფესიონალიზმს. სტუდენტები
აღნიშნავენ, რომ სწავლების მეთოდები
ადაპტირებულია მათ საჭიროებებზე და
დიდ ყურადღებას აქცევს პრაქტიკულ
გამოცდილებას. პროფესიული
განათლების მასწავლებლებისგან
მიღებული უკუკავშირი ეხმარება
სტუდენტებს ცოდნის გაღრმავებაში და
მოტივაციის ზრდაში.

ინფრასტრუქტურა და გარემო
 კოლეჯის სასწავლო სივრცეები,
ლაბორატორიები და სამუშაო ადგილები
შეფასებულია როგორც მოწესრიგებული და
მოსახერხებელი. განსაკუთრებულად
პოზიტიური იყო შეფასება სველი წერტილების
მიმართ — სტუდენტებმა აღნიშნეს, რომ ისინი
არის სუფთა, გამართული და კარგად
მოვლილი, რაც ქმნის კომფორტულ და
ჰიგიენურ გარემოს. ასევე, სასწავლო
ინფრასტრუქტურის ეტაპობრივი განახლება
აღიქმება როგორც სწორი და საჭირო
მიმართულება.

სტუდენტური ცხოვრება და
აქტივობები

 გარდა სწავლისა, დადებითად
ფასდება დამატებითი
ღონისძიებები: კონკურსები,
არაფორმარული, სპორტული და
კულტურული აქტივობები.
სტუდენტები თვლიან, რომ ეს
აქტივობები ავითარებს მათ რბილ
უნარებს — კომუნიკაციას,
თანამშრომლობას და
პასუხისმგებლობის გრძნობას.

პრაქტიკული შესაძლებლობები და კარიერული
განვითარება

 სტუდენტებმა დადებითად შეაფასეს პრაქტიკული
კომპონენტი — მათ მოსწონთ რეალურ სამუშაო
გარემოსთან მიახლოებული დავალებები და
პრაქტიკული აქტივობები. ასევე, მნიშვნელოვანია
კარიერული კონსულტაციები და სტაჟირების
შესაძლებლობები, რომლებსაც კოლეჯი სთავაზობს.
ეს ქმნის საფუძველს, რომ სწავლის შემდეგ ისინი
მზად არიან დასაქმებისთვის.



კვლევამ ცხადყო, რომ კოლეჯში შექმნილია სტაბილური და სტუდენტზე ორიენტირებული გარემო, სადაც ერთიანად არის
გათვალისწინებული როგორც სწავლების ხარისხი, ისე ინფრასტრუქტურა და სტუდენტთა კეთილდღეობა.
კვლევის შედეგად გამოიკვეთა:
         პედაგოგების პროფესიონალიზმი და პრაქტიკაზე ორიენტირებული სწავლება;
          სუფთა და გამართული სველი წერტილები, რაც მნიშვნელოვნად ზრდის ყოველდღიურ კომფორტს;
          ინფრასტრუქტურისა და ლაბორატორიების კარგი მდგომარეობა; 
         კარიერული და პრაქტიკული შესაძლებლობები, რომლებიც ხელს უწყობს სტუდენტთა მომზადებას რეალური შრომითი
ბაზრისთვის;
         დადებითი სტუდენტური გარემო და დამატებითი აქტივობები, რომლებიც ავითარებს რბილ უნარებს.

საერთო ჯამში, კვლევის შედეგები აჩვენებს, რომ კოლეჯი „ფაზისი“ დინამიკურად ვითარდება სწორი მიმართულებით. ძლიერი
მხარეების შენარჩუნებასთან ერთად მიზანშეწონილია ტექნიკური ბაზის და პრაქტიკული პარტნიორობების კიდევ უფრო
გაძლიერება, რათა სტუდენტებმა მიიღონ უფრო ფართო შესაძლებლობები.

სტუდენტები კმაყოფილები არიან სწავლით, არსებული გარემოთი და ინფრასტრუქტურით. მათთვის განსაკუთრებით
მნიშვნელოვანია პედაგოგების პროფესიონალიზმი და სველი წერტილების გამართული მდგომარეობა. კოლეჯის განვითარება
დადებით ტრაექტორიაზეა და აქვს ყველა წინაპირობა, რომ მომავალში კიდევ უფრო გაზარდოს სტუდენტთა კმაყოფილება.

დასკვნა



რეკომენდაცია

კვლევის შედეგად მიღებული დადებითი სურათის საფუძველზე, კოლეჯს „ფაზისი“ მიზნად აქვს დასახული
არსებული ძლიერი მხარეების შენარჩუნება და პარალელურად მათი ეტაპობრივი გაძლიერება. აუცილებელია
გაგრძელდეს პედაგოგების უწყვეტი პროფესიული განვითარება და პრაქტიკაზე ორიენტირებული სწავლების
ხელშეწყობა, რაც სტუდენტების კმაყოფილების ერთ-ერთ მთავარ საფუძველს წარმოადგენს.
ინფრასტრუქტურის კუთხით მნიშვნელოვანია, რომ შენარჩუნდეს სველი წერტილების სისუფთავისა და
გამართული მდგომარეობის სტანდარტი და თანმიმდევრულად განხორციელდეს ლაბორატორიებისა და
სასწავლო ტექნიკის განახლება.
გარდა ამისა, რეკომენდებულია კოლეჯმა კიდევ უფრო განავრცოს თანამშრომლობა კომპანიებთან და
უზრუნველყოს მეტი პრაქტიკული შესაძლებლობა — სტაჟირებები, პროექტებზე მუშაობა და რეალურ სამუშაო
გარემოში ჩართულობა. ამასთან, სასურველია გაძლიერდეს სტუდენტური ცხოვრება: გაიზარდოს
ექსტრაკულიკულური აქტივობების მრავალფეროვნება და წახალისდეს ახალგაზრდების ინიციატივები, რაც
ხელს შეუწყობს მათი რბილი უნარების განვითარებას.
კომუნიკაციის თვალსაზრისით, მიზანშეწონილია გაგრძელდეს ეფექტიანი ინფორმაციის გაცვლა სასწავლო
სიახლეებისა და კარიერული შესაძლებლობების შესახებ და ამ პროცესში მეტად გამოიყენებოდეს ციფრული
პლატფორმები. სტუდენტების უკუკავშირის მუდმივი შეგროვება კი უზრუნველყოფს დროულ რეაგირებას და
პროცესების გაუმჯობესებას.
ამგვარად, კოლეჯს შეუძლია შეინარჩუნოს და გააძლიეროს უკვე არსებული დადებითი დინამიკა, კიდევ უფრო
გაზარდოს სტუდენტთა კმაყოფილება და დაიმკვიდროს ადგილი როგორც ერთ-ერთ წარმატებულ და
კონკურენტუნარიან პროფესიულ საგანმანათლებლო დაწესებულებას შორის.


